
គាត់មានឈ្មោះលី នាង គាត់មានឈ្មោះហៅក្រៅ ឈ្មោះអូន គាត់កើតនៅថ្ងៃទី២៨ ខែសីហា ឆ្នាំ១៩៧៣ ទីកន្លែងកំណើតនៅភូមិព្រៃកាប៉ៅ ស្រុកគងមាស ខេត្តកំពង់ចាម ហើយទីលំនៅបច្ចុប្បន្ននៅហ្នឹងដូចគ្នា ហើយគាត់បានសិក្សារៀនត្រឹមថ្នាក់ទី៦។ ឪពុករបស់គាត់ អ៊ី លី ប៉ុន្តែគាត់បានស្លាប់នៅអាយុ៨២ឆ្នាំ ទីកន្លែងគាត់កើតនៅឃុំស្រុកខ្ចៅ ខេត្តបង្គងមាស ខេត្តកំពង់ចាម។
គាត់មានប្អូនស្រីម្នាក់ និងបងស្រីម្នាក់ឈ្មោះ អ៊ី មួយ ។ ម្តាយរបស់គាត់ឈ្មោះវ៉ា ពិច កើតនៅឆ្នាំកោរ អាយុ៨៤ឆ្នំា សព្វថ្ងៃរស់នៅជាមួយគាត់ គាត់កើតនៅភូមិព្រៃកាប៉ៅ ស្រុកគងមាន ខេត្តកំពង់ចាម គាត់មានបងប្អូនបង្កើត៤នាក់ បងទី១ (ស្រី)ឈ្មោះ វ៉ា គីម បងទី២ (ម្តាយគាត់)ឈ្មោះ វ៉ា ពិច ទី៣ (ស្រី)ឈ្មោះ វ៉ា ប៉ឹប និងទី៤(ប្រុស) ឈ្មោះវ៉ា ភា ។ ចំណែកគាត់មានបងប្អូន៣នាក់ បងទី១(ប្រុស) ឈ្មោះ លី គីមស្រៀង បងទី២ ឈ្មោះលី គីមស្រ៊ុន ទី៣(គាត់) លី នាង។ គាត់រៀបអាពាហ៍ពិពាហ៍ជាមួយប្តីគាត់អាយ២០ឆ្នាំ នៅឆ្នាំ១៩៩០ ស្វាមីគាត់ឈ្មោះសម ឆេង គាត់មានអាយុ៤៨ឆ្នាំ កើតឆ្នាំរកា ទីកន្លែងកំណើតរបស់ប្តីគាត់នៅពាងក្នុង ភូមិព្រៃកាប៉ៅ ស្រុកគងមាស ខេត្តកំពង់ចាម ការសិក្សារបស់គាត់រៀនត្រឹមថ្នាក់ទី៦ ។ សព្វថ្ងៃ គាត់និងស្វាមីរបស់គាត់ មានមុខរបរឡើងត្នោតធ្វើស្ករ នឹងយកផ្លែត្នោតទៅលក់ និងធ្វើស្រែ ចិញ្ចឹមគោ ។ គាត់មានកូនទាំងអស់២នាក់កូនទី១ (ស្រី) ឈ្មោះ ឆេង ស៊ីម៉េង កើតនៅថ្ងៃទី២២ ខែមីនា ឆ្នាំ១៩៩១ រៀនបានត្រឹមថ្នាក់ទីែ១១ បន្ទាប់មកក៏រៀបការតែម្តង ទីកន្លែងកំណើតនៅភូមិព្រៃកាប៉ៅ ស្រុកគងមាស ខេត្តកំពង់ចាម ។ កូនទី២ (ប្រុស) ឈ្មោះឆេង ម៉េងលាង កើតនៅថ្ងៃទី២៧ ខែមីនា ឆ្នាំ១៩៩៦ កូនរបស់គាត់រៀនបានត្រឹមថ្នាក់ទី៨ ទីកន្លែងកំណើត នៅភូមិព្រៃកាប៉ៅ ស្រុកគងមាស ខេត្តកំពង់ចាម សព្វថ្ងៃគាត់ធ្វើការនៅរោងចក្រ នៅភ្នំពេញ (ទួលទម្រ) ខាងផ្នែកតុក្រណាត់កាត់ ហើយទទួលប្រាក់ខែ ក្នុងមួយខែ១៥០ដុល្លា ។
ក៖ចាស ខ្ញុំសូមជម្រាបអាលឹកប្អូនស្រី សព្វថ្ងៃប្អូនស្រី សុខសប្បាយអ្ហេអូ?
ខ៖សុខសប្បាយ 
ក៖ចាស ខ្ញុំឈ្មោះកុយ សុភី ខ្ញុំបានម៉ោធ្វើការ សម្ភាសប្អូននៅថ្ងៃ អ្ហឺ...នៅឆ្នាំ ឆ្នាំៗ នៅឆ្នាំចរ សំរឹទ្ធសក ពុទ្ធសករាជ្យ ២៥៦២ ខែបុស្ស ៦កើត ត្រូវនឹងថ្ងៃសុក្រ ទី១១​ខែមករា ២០១៩ ។ នាមត្រកូលហ្នឹង និងនាមខ្លួនប្អូនស្រី ឈ្មោះអ្វី?
ខ៖ខ្ញុំ! ខ្ញុំឈ្មោះលីនាង 
ក៖លី នាង?
ខ៖ចាស 
ក៖ឈ្មោះហ្នឹង អ្ហឺ...អ្នកណា ជាអ្នកដាក់ឈ្មោះអោយប្អូន?
ខ៖ប៉ា...
ក៖ប៉ា!
ខ៖ចាស
ក៖តែឈ្មោះលី នាងហ្នឹង​! មានអត្តន័យយ៉ាងដូចម្តេចដែរ?
ខ៖ល្អ!
ក៖ល្អ...អ្ហឺ...ប្អូនស្រី មានអ្ហឺ...អ្ហឺ...ឈ្មោះហៅក្រៅមួយទៀតដែរ?
ខ៖មានអ្ហេ?អ្ហឺ..ឈ្មោះ អូន!
ក៖ឈ្មោះហៅក្រៅ ឈ្មោះអូនអូ?
ខ៖ចាស
ក៖អ្ហឺ...ហៅក្រៅហ្នឹង ឈ្មោះអូនហ្នឹង ហៅចាប់ពីពេលណាម៉ោ?
ខ៖យូរហើយ!
ក៖ហ៊ឹម...
ខ៖ តាំងពីយូរដែរហើយ 
ក៖ប៉ុន្តែ តើមូលហេតុអីបានដាក់ អ្ហឺ...គេហៅក្រៅ អូនៗមួយទៀតហ្នឹង?
ខ៖គេចេះតែហៅទៅ តែដល់ពេលបញ្ជីជាតិឈ្មោះ លីនាង! 
ក៖ចាស លី នាង! បើអោយតែហៅលី លី...រក! លីនាង អត់ឃើញអ្ហេ! អូន (សើច) បានឃើញនៀក! ខ៖ខ្ញុំអត់ដឹងដែរ
ក៖បើចឹងអ្ហឺ...ដូចថាអ្នកជិតខាង បងប្អូនអី​ ចេះតែហៅៗចឹងទៅ រួចក៏ជាប់ឈ្មោះហ្នឹងទៅ?
ខ៖ចាស
ក៖ចាស អ្ហឺ...ថ្ងៃខែឆ្នាំកំណើតអូន?កើតនៅថ្ងៃទី...ទីម៉ាន?
ខ៖ទី២៨ 
ក៖ខែ?
ខ៖ខែ៨ (គ្រហេម) ១៩៧៣!
ក៖ចាស អ្ហឺ...ទីកន្លែងកំណើតកើតអ្ហា ព្រៃកាប៉ៅអ្ហា ភូមិព្រៃកាប៉ៅ
ខ៖ភូមិព្រែកកាប៉ៅ ស្រុកគងមាស ខេត្តកំពង់ចាម!
ក៖ចាស ត្រកូលឪពុកឈ្មោះអ្វី?
ខ៖ឈ្មោះអ៊ី លី!
ក៖អ៊ី លី! សព្វថ្ងៃ គាត់? ស្លាប់ហើយអ៊ីណ្ណេះ?
ខ៖ស្លាប់ហើយ
ក៖កាលគាត់ស្លាប់ហ្នឹង នៅអាយុម៉ាន?
ខ៖អាយុ៣០...អាយុ អាយុ៣៩! ៣៩! ៤០ហើយ 
ក៖គ្មានទេ តាលី កាលគាត់ស្លាប់អ្ហា? គាត់អាយុម៉ាន?
ខ៖អូ ប៉ាអូ?
ក៖អ្ហឺ...
ខ៖ប៉ា! ៨២!
ក៖ចាស ៨២ ហើយ...
ខ៖ស្មានតា...
ក៖ចាស គាត់ស្លាប់ហ្នឹង កាលនុង អ្ហឺ...មូលហេតុអ្វី?
ខ៖គាត់មានជំងឺតិចតួច
ក៖គាត់ស្លាប់ដោយសារជំងឺណា?
ខ៖ចាស
ក៖អ្ហឺ គាត់អត្តចរឹកម៉េច?
ខ៖ប៉ាខ្ញុំស្លូត...
ក៖ស្លូតបូត ចឹងអ្ហាណា ចាស! 
ខ៖ចាស
ក៖គាត់ប្រកបមុខរបរអ្វី?
ខ៖អ្នកធ្វើស្រែ!
ក៖ធ្វើស្រែ! ចឹង! អ្នកធ្វើស្រែ...គាត់ដែលតាណាល យាយប្រាប់ពីការលំបាកធើស្រែបស់គាត់ តាំងពីដើមអ្ហា? ដែលយាយតាណាលប្រាប់អ្ហេ?
ខ៖ចាស ធ្វើស្រែ មិនដែលស្រួលអ្ហេ ធ្វើស្រែ យើងពិបាក យើងអត់មាន អ្ហឺ...ម៉ាស៊ីន មានអីចឹង អត់ៗលុយចឹង អត់មានអី យើងអត់មានទិញម៉ាស៊ីន ទិញអីចឹង បាចប៉ាសាច ជួនកាលអ្ហៅ យកខ្សែចងម៉ាចំហៀងម្នាក់ ម៉ាចំហៀងម្នាក់! ចងចឹងហើយ នាំគ្នាបាចទឹកទៅ!
ក៖ បានពីរនាក់ចឹងទៅ បានបាចបាន?
ខ៖បានពីរនាក់ចឹងទៅ បានទាញបាចបាន ហ៊ឹម! ទាញខាងណ្ណេះម៉ាចាហៀង ទៅណ្ណោហម៉ាចាហៀង បាចទៅ! យើងមានបន្លាយ យើងមានអីអ្ហូ
ក៖ចាស
ខ៖បាន បាន!
ក៖អ្ហូ
ខ៖អត់មានម៉ាស៊ីនអ្ហេ កាលជំនាន់ហ្នឹង! គ្មានលុយទេ យាយរួម អត់មានលុយទិញ ម៉ាស៊ីនគេមាន ប៉ុន្តែយើងអត់មានលុយទិញ
ក៖ចាស ប៉ុន្តែម៉ាជំនាន់ប្អូនហ្នឹង យើងដឹងចឹង ប៉ុនបើម៉ាជំនាន់គាត់អូ ជំនាន់មុនដែរ ក៏ធ្វើចឹងដែរ ធ្វើស្រែណា ថាប្រើដោយកំលាងអូស ទាញ...ដូចគោ រនាស់អីចឹងអ្ហា នង្គ័លអីចឹងអ្ហា ហើយអត់មានប្រើដោយម៉ាស៊ីនអ្ហេ 
ខ៖ហ្នឹង!
ក៖រឺក៏បូមស្រូវម៉ោ ក៏អត់ម៉ាស៊ីនដែរណ្ណ?
ខ៖ចាស
ក៖ចាស ដោយប្រើដោយកំលាំងមនុស្ស ស្នាច...
ខ៖គោក៏គ្មាន កាលជំនាន់ហ្នឹង យើងអត់មានទេ! 
ក៖ហើយទៅ អាម៉េច?
ខ៖នេះ យើងមានដីចម្ការតិច បានដីតាបូកទៅ នេះទិចនោះទិញ ចម្ការគេ! អ្ហឺ...ធើទៅ អោយគេម៉ោរាស់ គេម៉ោនេះអោយអ្ហូ
ក៖អូ
ខ៖គេវាស់អោយ គេភ្ជួរអោយហើយ
ក៖ចាស ចុះដីគាត់ហ្នឹង ដីជាកេរដំណែលផស់?
ខ៖ដីហ្នឹង កេរដំណែល ដីគេចែកអោយជំនាន់អាពតអូ ដាក់ជាមួយនោះ
ក៖មែនអ្ហេ ជំនាន់សម្តេចទៀតអូ អ្ហឺ...របបប៉ុលពតមក 
ខ៖គេដាច់ហើយ...
ក៖អូ គេហៅ អ្ហឺអីគេ គេហៅសហរដ្ឋប្រជាមានិតកម្ពុជាហ្នឹងនែ?
ខ៖ចាស​ ហ្នឹងហើយ
ក៖ជំនាន់ហ្នឹង គេចែករបបអោយ...
ខ៖ចែកអោយបានម៉ាន?អ្ហឺ​ មើល៍! ម៉ាក្បាលម្នាក់បានម៉ានអ្ហេ? ម៉ាម៉ែត្រហ្នឹង គ្រាន់តែបណ្តោយ គេវែងៗអ្ហាណា ៤នាក់! បាន៤ម៉ែត្រ​ ហ៊ឹម...ចឹង
ក៖ហ៊ឹម! បណ្តោយម៉ានទៅ?
ខ៖បណ្តោយ! ប្រហែលជា២!៣ រយម៉ែត្រអូ
ក៖ចាស រួចហើយ មានតា...ធ្វើតែដីប៉ុហ្នឹង រឺក៏យើងមានធ្វើ មានដីទៀត បើយើង...
ខ៖គ្មានទេ បើខ្ញុំមានដីចម្ការ មានតិចអ្ហាហ្នឹងអ្ហា ធើស្រែ! បានអ្ហឺ...ខាងជើងផ្ទះទិច
ក៖ហ៊ឹម! ចុះកាលហ្នឹង គេចែកអោយហ្នឹង ធ្វើហ្នឹង យកម៉ោផ្តត់ផ្គង់គ្រួសារគ្រប់គ្រាន់អត់?
ខ៖អត់! អត់ទេ រកធ្វើ តែមានដីតែតិចនុង គេម៉ោជួយយើងទៅ យើងអោយដី ទៅគេធើហ្នឹងអ្ហៅ
ក៖ចាស
ខ៖ហើយម៉ែ គាត់ទៅលក់ត្រី លក់អីទៅ បានលុយ បានអីទៅ ទិញអង្ករ ទិញអី យកមកស៊ីហ្នឹងអ្ហា បើថាអោយស៊ីគ្រប់គ្មានទេ 
ក​៖ហ៊ឹម! ចុះទីកន្លែងកំណើត គាត់កើតនៅក្នុងភូមិអី តា...?
ខ៖តា? 
ក៖ចាស 
ខ៖អ៊ូ នៅស្រុកជ្រៅ
ក៖អីហ្នឹង?​ភូមិ...ស្រុកជ្រៅ?
ខ៖ភូមិ...ស្រុកជ្រៅ
ក៖អ្ហឺ នែ ឃុំ ស្រុក...
ខ៖ឃុំ! ខ្ចៅ
ក៖ចាស ឃុំ ស្រុកខ្ចៅ
ខ៖ឃុំ ស្រុកខ្ចៅ ខេត្តបង្គងមាស ខេត្តកំពង់ចាម
ក៖ខេត្តកំពង់ចាមដែរ ចាស! ហើយគាត់មានបងប្អូនម៉ាននាក់?ឪពុក?
អ្ហឺ...បងប្អូនគាត់ រាប់បងទី១ឈ្មោះអី?
ខ៖អ្ហឺ...ខ្ញុំអត់ស្គាល់សោះ ដឹងតែ២នាក់! 
ក៖ចឹងរាប់តែ២នាក់ហ្នឹងមកចឹង ២នាក់ចឹង? រាប់ម៉ោ?
ខ៖ឈ្មោះអ៊ី លី! 
ក៖អ្ហា អ៊ី លី!​ ក្រែងគាត់ហ្នឹង?
ខ៖ចាស ប៉ាខ្ញុំឈ្មោះអ៊ី លីខាងប៉ាខ្ញុំ! ហើយរៀបរាប់ វា! មីប្អូនគេ មីស្រីហ្នឹង ហើយបងបន្ទាប់ ខ្ញុំឈ្មោះអ៊ី មួយ!
ក៖ឈ្មោះអ៊ី មួយ! ចាស...
ខ៖ចាស
ក៖ចាស រួចទៅម្តាយ ហើយនាមត្រកូល នាមត្រកូលម្តាយប្អូនស្រី! ឈ្មោះអ៊ី?
ខ៖ខ្ញុំហ្នឹងអ្ហេ?
ក៖ម្តាយ...អ្ហា! យាយ យាយអ្ហេ? យាយពិចហ្នឹង?នាមត្រកូល?
ខ៖នាម នាមត្រកូលម៉ែខ្ញុំអ្ហេ?
ក៖ចាស
ខ៖ឈ្មោះ វ៉ា ពិច
ក៖ឈ្មោះ វ៉ា ពិច ចឹងអ្ហេ?
ខ៖ចាស
ក៖ហើយចឹង សព្វថ្ងៃ គាត់នៅរស់ទេណ្ណ?
ខ៖នៅរស់
ក៖ហើយថ្ងៃខែឆ្នាំ កំណើតគាត់?
ខ៖អ្ហឺ...ខ្ញុំអត់ស្គាល់ ខ្ញុំភ្លេចហើយ!​ 
ក៖ឆ្នាំអី ឆ្នាំខ្មែរ?
ខ៖អ្ហឺ...ឆ្នាំកោ ៨០ជាងហើយ!
ក៖៨០ម៉ាន?៨០ម៉ាន...?
ខ៖គាត់៨៤អ្ហើយ
ក៖៨៤!
ខ៖៨៤!​
ក៖ហើយគាត់សព្វថ្ងៃ គាត់រស់នៅជាមួយប្អូនស្រីហ្នឹងហើយ?
ខ៖ចាស
ក៖រួចទៅ...តែគាត់ហ៊ឹម...សព្វថ្ងៃ មានមុខរបរធ្វើអីអ្ហេនែ?គាត់ចាស់?
ខ៖គាត់អត់មានធ្វើអីទេ​ គាត់នៅជាមួយខ្ញុំ!
ក៖ចាស ចឹងគាត់ គាត់ចាស់ ! គាត់ ថ្ងៃសីល៍ ថ្ងៃអី គាត់បានទៅវត្តអ្ហេ?
ខ៖ទៅ!
ក៖ទៅអ្ហេ?
ខ៖គាត់បានទៅ។
ក៖ចាស អ្ហឺ...ទីកន្លែងកំណើត គាត់កើតនៅក្នុងភូមិណា?
ខ៖ភូមិព្រៃកាប៉ៅហ្នឹង ភូមិព្រៃកាប៉ៅ ស្រុកគងមាស នុង!
ក៖ខេត្ត?
ខ៖ខេត្តកំពង់ចាម
ក៖ខេត្តកំពង់ចាមណា?
ខ៖ចាស
ក៖ចាស រួចទៅ គាត់មានបានតំណាល ប្រាប់ប្អូនស្រីថា ថាអញ្ចេកថា! កាលពី គាត់រៀបអាពាហ៍ពិពាហ៍ជាមួយ ជាមួយឪពុកហ្នឹងអ្ហា គាត់ជាប់សាច់ឈាមបងប្អូន រឺក៏អ្នកដទៃ?
ខ៖អ្នកដទៃ!
ក៖ចាស ចុះមូលហេតុអី បានឪពុក អ្ហឺ...បានអ្ហឺ...នៅស្រុកជ្រៅហ្នឹង?គាត់នៅអ៊ីនែ! បានមកឃើញឆ្ងាយម៉េស?
ខ៖តាមពិតគាត់ អ្ហឺ...ដើរ...
ក៖គាត់អត់ជាប់សាច់ឈាមផង!
ខ៖គាត់ថា​ ប៉ាម៉ោនៅហ្នឹង គាត់ម៉ោហ្នឹង​ គាត់ស្គាល់គ្នា ស្គាល់ម៉ែហ្នឹង! ហើយរួចក៏បានដណ្តឹងការអី! កាលជំនាន់ហ្នឹង គ្មានបានការទេ ឡាបាក់ថា...មានអ្ហឺ...ស្អីសែនទិច!​ តិចតូចអីហ្នឹង 
ក៖អញ្ចឹង?
ខ៖ហ្នឹងហើយ
ក៖អញ្ចឹង ម៉េចបានថាសែនវិញ ដោយសារ ហ៊ឹម! ដោយសារ...
ខ៖បើ...ខាងម៉ែ បើខាងម៉ែ ក្រសឹងអីហ្នឹង ព្រោះអីជីវភាព...ហ្នឹងហើយប៉ា...
ក៖ជីវភាព! ជីវភាព គាត់ខ្វះខាត?
ខ៖ចាស ហ្នឹងហើយ ប៉ាម៉ែគាត់ហ្នឹង ប៉ាម៉ែគាត់ហ្នឹង ខាងម៉ែគាត់ហ្នឹង អ្ហឺ...អ្ហឺ...គាត់អត់ខ្វាក់ភ្នែកអ្ហេ តែប៉ាម៉ែហ្នឹងអ្ហា
ក៖ចាស
ខ៖គាត់ខូចភ្នែកហ្នឹង ហើយខ្វិនទៀត
ក​៖អូ...
ខ៖ចឹង គ្មានបានការ​ មានបានអីទាំងអស់?
ខ៖អូ...
ក៖ខ្វាក់ហើយខ្វិន តែតា មើលទៅ មើលទៅ គាត់ចេះភាសាចិនអីដែរ គាត់កូនចៅចិនអ្ហេ?
ខ៖ចាស ប៉ាកូនចិន!
ក៖អ្ហឺ...ប៉ុន្តែម្តាយយាយ គាត់ងងឹត
ខ៖ម៉ែៗនៀក
ខ៖ខាងម៉ែៗនៀក
ក៖ខាងម្តាយ? អ៊ីណ្ណេះអ្ហេអូ?
ខ៖ចាស ចាស ហ្នឹងហើយ
ក៖ហ្នឹងហើយ
ខ៖ម្តាយម៉ែហ្នឹង អាងឹត!
ក៖ចាស 
ខ៖បើ យាយខាងទន្លេហ្នឹង អត់ទេ!
ក៖ចុះបងប្អូនគាត់បង្កើត បង្កើតហ្នឹង ខាងម្តាយហ្នឹង ដូចជាបងទី១ ឈ្មោះអី? ចាំអ្ហេ នៀក?ហូរហែ ចាំអ្ហេ? 
ខ៖នៀក!
ក៖ហ្នឹងហើយ នៀក! បងទី១ ឈ្មោះ?
ខ៖អ្ហឺ...ទី១ឈ្មោះ ឈ្មោះអ្ហឺ...វ៉ា គីម
ក៖ចាស ភេទ?
ខ៖អ្ហឺ...ភេទ ភេទស្រី
ក៖ចាស បន្ទាប់ម៉ោ ទី២?
ខ៖ដល់អ្ហឺ...បន្ទាប់ម៉ោ ម៉ែខ្ញុំហ្នឹងឈ្មោះ វ៉ា ពិច!
ក៖ចាស ចាស
ខ៖ចាស
ក៖ចាស ទី៣?
ខ៖ទី៣ ឈ្មោះអ្ហឺ...វ៉ា អ្ហឺ...ប៉ឹប ទី៤ អ្ហឺ...វ៉ា ភា
ទី៣ហ្នឹង ភេទស្រី! ដល់ពេលទី៤ហ្នឹង វ៉ា ភា ហ្នឹងប្រុស!
ក៖ចាស ទី៥?
ខ៖តែៗ ៤ទេចាស! 
ក៖តែ៤ទេ? អូ...
ខ៖ហើយងាប់ហ្នឹង ខ្ញុំអត់ស្គាល់ ហើយអាប់ម៉ាននាក់ទៀតអូ
ក៖រួចទៅ អ្ហឺ...ប្អូនស្រី មានបងប្អូន ម៉ាននាក់?
ខ៖ខ្ញុំហ្នឹងអូ?
ក៖ចាំៗអ្ហេ?
ខ៖៣នាក់!
ក៖រាប់ៗ បងទី១ ឈ្មោះអី?
ខ៖បងទី១ឈ្មោះ អ្ហឺ...ឈ្មោះអ្ហឺ...លី គីមស្រៀង!
ក៖ភេទ?
ខ៖ភេទប្រុស!
ក៖បងទី២?
ខ៖អ្ហឺ...ដល់់បងទី២ ឈ្មោះ លី គីមស្រ៊ុន ដល់ពេលខ្ញុំ លី នាង ភេទស្រី ។
ក៖ចាស
ខ៖ហ្នឹងហើយ
ក៖ចាស ចាស អាលូវចូរប្អូន ចូររៀបរាប់ កាលពី កាលពីនៅពីក្មេង នៅជាមួយឪពុក ម្តាយរឺក៏បងប្អូនអីហ្នឹងអ្ហា នៅទៅ កាលហ្នឹងទៅ ជីវភាព​យ៉ាងម៉េចដែរ?
ខ៖(សើច) ជីវភាពលំបាកដែរ ពិបាក! ព្រោះអី កាលជំនាន់ហ្នឹង អ្ហឺ...ខ្ញុំដឹងម៉ោ ម៉ែខ្ញុំពិបាកធើអីម៉ោ ហើយពិបាក ដូចថាអត់សូវមានម៉ាស៊ីន អត់សូវមានអីចឹងអ្ហា ដូចខ្ញុំថាចឹងអ្ហា
ក៖អូ...
ខ៖បាច...ទឹក បាចទឹកហ្នឹងអី! 
ក៖អូ...ចឹងប្អូន មានអ្ហឺ...ទៅឃើញផ្ទាល់ ដូចថាបាចទឹកនៅនឹងស្រែប៉ោតហ្នឹង អ្ហេ?
ខ៖ហ្នឹងហើយ
ក៖ធ្វើផ្ទាល់រឺក៏យើងគ្រាន់តែឃើញអ្ហេ?
ខ៖ កាលហ្នឹងប៉ាខ្ញុំក៏ទៅ...ដល់ពេលម៉ោអ៊ីណ្ណេះ ដល់ពេលខ្ញុំទ្រើ...ទៅ! ធើចឹងទៀត
ក៖អូ...
ខ៖ដល់ពេល ខ្ញុំមានប្តីអ្ហៅ ក៏នៅតែធើចឹងទៀត ព្រោះយើងអត់មានលុយទិញម៉ាស៊ីន 
ក៖អូ...
ខ៖អត់!
ក៖ចាស
ខ៖ដល់ខ្ញុំធំឡើង មានប្តីមានអីហ្នឹង អូ...អើយ...វេទនា វេទនាអ្ហា 
ក៖ចាស
ខ៖មិនស្រួលទេ
ក៖ចឹង អ្ហឺ...ប្អូនអី បានត្រឹមរៀនបានថ្នាក់ទីម៉ាន?
ខ៖ខ្ញុំរៀនថ្នាក់ទី៦ 
ក៖ថ្នាក់ទី៦ 
ខ៖ដល់ត្រៀមជាកងហើយអូ!
ក៖អ្ហឺ...ទៅរៀនត្រៀមអូ?អ្ហឺ...មូលហេតុអី បានជាប់ត្រឹមថ្នាក់ទី៦ យើងបានឈប់រៀន ?
ខ៖ម៉ោពីពិបាកពេក ពិបាក...
ក៖យ៉ាងម៉េចវិញ រៀបរាប់មើល៍?
ខ៖ម៉ែ ម៉ែ!​គាត់អត់មានមនុស្សនៅផ្ទះ រួចទៅបងៗគេ មានប្រពន្ធ មានអីអស់ទៅ គាត់ក៏ទៅរកផ្ទះ រកស៊ីអីចឹងទៅ រកស៊ីលក់ត្រី លក់អីចឹងទៅ...
ក៖អ្ហា?
ខ៖ហើយយើងអត់មានបងប្អូនអីម៉ោនៅជាមួយចឹងអ្ហា!ហើយបងៗ គេទឹមតែទៅចឹងអ្ហា ហើយ២នាក់អ្ហា គេមានគ្រួសារ មានអីអស់ទៅ រួចទៅ ខ្ញុំនៅតែ៣នាក់ប៉ា! 
ក៖អ្ហូ..
ខ៖ហើយគាត់ទៅរកស៊ីចឹងអ្ហា អត់មានពីណានៅផ្ទះ ចឹងឈប់ទៅ
ក៖ហ៊ឹម ចាស
ខ៖ចឹងឈប់ទៅ! ឈប់រៀនទៅ
ក៖ចាសអូ...
ខ៖ដល់ពេលឈប់រៀនបាន ប្រហែលជាម៉ាឆ្នាំ ពីរឆ្នាំដែរចឹង គេដណ្តឹង ការទៅ កាលនុង យកប្តីទៅ ដល់ពេល ម៉ោយកប្តីនេះ ពិបាកទៀត (សើច)វេទនា..ឡើងត្នោត ឡើងអីម៉ាចប់!
ក៖ដល់ពេល យកស្វាមីហ្នឹង! មានគ្រួសារហ្នឹង យកដោយអ្ហឺ...ដូចថា យើងដូចថាបានអ្ហឺ...ស្គាល់ចិត្តគាត់ យើងបានឃើញរូបរាងកាយគាត់ដែរ?
ខ៖បានតា បើអ៊ីនៅ ជិតនេះហ្នឹង!
ក៖ចឹងអ្ហូ?
ខ៖អ្ហឺ​ នៅជិតនេះហ្នឹង 
ក៖ចឹងអូ? រួចហើយគេចូលដណ្តឹងអីចឹងទៅ?
ខ៖ចាស ដណ្តឹង ការអីពេញច្បាប់តា។
ក៖ចឹង? ហើយកាល ការហ្នឹង នៅអាយុម៉ាន?
ខ៖កាលនុង ២០ឆ្នាំ
ក៖អាយុទឹម២០គត់ម៉ង...អូ?
ខ៖២០គត់!
ក៖អូ...រួចទៅ កាលនុង គេហៅសង្គមអីអ្ហេ?ពីជំនាន់ហ្នឹង អាលូវ?
ខ៖នៅឆ្នាំមួយពាន់ប្រាំបួនរយ...
ក៖១៩ម៉ាន?
ខ៖ឆ្នាំ៩០គត់អ្ហា
ក៖ឆ្នាំ១៩៩០គត់អូ?
ខ៖ហ្នឹងហើយ
ក៖អូ...ចុះស្វាមី ប្អូនស្រីឈ្មោះអ្វី?
ខ៖ឈ្មោះសម ឆេង ប្តីខ្ញុំឈ្មោះសម ឆេង!
ក៖ហើយចុះថ្ងៃខែឆ្នាំកំណើតផសគាត់?
ខ៖អ្ហូយ ភ្លេចហើយ!
ក៖ចឹង គាត់អាយុម៉ានហើយ?
ខ៖អ្ហឺ...អាយុ! ឆ្នាំកោរ អាយុម៉ាន ៤០ជាងហើយអ្ហេ?
ក៖អូ...
ខ៖៤៧! ៤៨ហើយអ្ហេ?
ក៖បងៗ ប្អូនស្រីម៉ាឆ្នាំនែ?
ខ៖បង...
ក៖ចាស អ្ហឺ...ចុះគាត់មានភូមិកំណើតផស់គាត់ 
ខ៖គាត់កើតនៅពាងក្នុង ភូមិព្រៃកាប៉ៅ ស្រុកគងមាស ខេត្តកំពង់ចាម
ក៖ចាស ចាស គាត់មានអត្តចរឹក យ៉ាងដូចម៉េច?
ខ៖អត្តចរឹកស្លូត ស្លូត...
ក៖ស្លូត?
ខ៖ស្លូតបូត
ក៖ស្លូតអ្ហេណ្ណ?
ខ៖ហ្នឹងហើយ អត់ចេះ រករឿងកូនប្រពន្ធអីទេ!
ក៖ហើយគាត់បានចូលសិក្សាត្រឹមថ្នាក់ទីប៉ុន្មានដែរ?
ខ៖ទី៦
ក៖ទី៦ដែរហ្នឹង?
ខ៖ចាស ហ្នឹងហើយ
ក៖អូ...
ខ៖ទៅរៀន ត្រៀមអ្ហៅ 
ក៖ហ៊ឹម ចឹងចាប់ពីបាន អ្ហឺ...ចាប់ដៃជាមួយគាត់ជាស្វាមីម៉ោ ប្រកបមុខរបរធ្វើអី?
ខ៖ធើស្រែ ហើយឡើងត្នោត។
ក៖គាត់ឡើងត្នោតអូ?
ខ៖ហ្នឹងៗ
ក៖ហើយចឹង គាត់កាលគាត់ឡើងត្នោតហ្នឹង គាត់ឡើងមួយថ្ងៃ គាត់ឡើងបានប៉ុន្មានដើមដែរ?
ខ៖ហ៊ឹម ឡើងបាន ៤!១០!២០ដើម មានរហូត ដល់៤០ដើមទៀតអូ ពិបាកអ្ហាណា...
ក៖ក្នុងម៉ាថ្ងៃហ្នឹងអ្ហា?
ខ៖ហ្នឹងហើយ មាន៤០ដើម! មាន៣០ដើម អ្ហា...មើល៍ មាន៣០ដើមជាងទៀត មាន៤០ដើម
ក៖អ្ហូ...ចឹង គាត់ក្រោកពីថ្មើរម៉ាន ទៅឡើង?
ខ៖យប់ 
ក៖យប់?
ខ៖ជួនកាល ដាក់ដល់ម៉ោង១០យប់អីអ៊ីណ្ណោះ! ពីម៉ោង៩ រហូតដល់ម៉ោង១០យប់អីអ៊ីណ្ណោះ ដល់ពេលណាយើងឈឺអីចឹងអ្ហាណា ចុកពោះ​ចុកអីចឹងអូ ដល់ម៉ោ១០យប់អីចឹងអូ! ហើយពិបាកអ្ហាណា ខ្ញុំហ្នឹង! ដល់ឡើងត្នោតហ្នឹង ពិបាកមែនទែន ដល់ពេលយើងឡើងដាក់ ដាក់ផ្អងហ្នឹង ឡើងទៅ ត្រងទឹកហ្នឹង 
ក៖យើងចាប់ពីស្មោម៉ានអី ស្មោម៉ាន ដល់ពេលយើងត្រងទឹកហ្នឹង?
ខ៖ដល់ពេលព្រលឹមឡើងអ្ហេ?
ក៖ម៉ោង១០យប់ ចាស!
ខ៖អ្ហឺ...យាយព្រលឹមឡើង ជួនកាលម៉ោង៣!​ងើបពីយប់អ្ហា ងើបពីយប់ដល់ម៉ោង៩ ម៉ោង១០ថ្ងៃ! រួចទៅ ចាប់ផ្តើមពីម៉ោង១រហូតដល់ម៉ោង១០យប់ បានរើមកវិញ
ក៖រួចទៅកូរស្កហ្នឹងអ្ហា? ដល់ម៉ោង...
ខ៖យប់?
ក៖កូរស្ករថ្មីហ្នឹងអ្ហា រហូតដល់ម៉ោង ៩!១០ហ្នឹង យកទឹក យកម៉ោ កូរស្ករ?
ខ៖ចាស អត់មានលក់អ្ហេកាលហ្នឹង ទឹកត្នោតផ្លែ អត់ទេ!
ក៖ រួចទៅ កាលនុង កូរស្ករទៅបានរួច បានម៉ានខ្ទះ?
ខ៖ម្ងៃ! បាន៣!៤ខ្ទះ 
ក៖ហើយស្ករបាន ម៉ានគីឡូ?
ខ៖ស្ករបាន២០គីឡូ
ក៖ម៉ាគីឡូ លក់បានម៉ាន?
ខ៖៧០០អីហ្នឹង! មាន៧០០ មាន៥០០ កាលចាប់ផ្តើមតាបូង តាបូងអូ!​ម៉ោ ដល់បានគ្នាហ្នឹង មាន៥០០ មាន៦០០ បាន៧០០ ដល់ពេលម៉ោៗយូរទៅ រួចទៅ បាន២០០០ជាង ៣០០០អស់! ល្មម! ខ្ញុំឈប់ធ្វើអ្ហាណា
ក៖ចុះកាលធ្វើ ឡើងត្នោតហ្នឹង កាលហ្នឹង អ្ហឺ...ដូចថាផ្គត់ផ្គង់នៅក្នុងគ្រួសារហ្នឹង បានកាលហ្នឹង បានគ្រប់គ្រាន់ សល់លុយអីចឹងដែរអ្ហេ?
ខ៖អត់សល់អ្ហេ ធើគ្រាន់តែបានត្រឹមតែម៉ាស៊ី ពេលយើងបានឡើងហ្នឹងអ្ហា ដល់ពេលផុតទៅ គ្មានសល់អ្ហេ អត់សល់លុយ!
ក៖អត់សល់លុយ?
ខ៖អត់សល់លុយ!​
ក៖រួចទៅ បានធ្វើផ្ទះ លើកដី​ លើកអីនុះហ្នឹង ?
ខ៖អាហ្នឹង ក៏...លុយចិញ្ចឹម...
ក៖ក៏លុយចិញ្ចឹម 
ខ៖អូ បានចិញ្ចឹម គោ...
ក៖ចិញ្ចឹមគោ បានច្រើនអ្ហេ?
ខ៖គោ...បីបួន
ក៖ចាស ចាស
ខ៖បី បួន! មេគោកាលជំនាន់នុះ វារៀងថ្លៃដែរ
ក៖ចាស ដូចប្អូនស្រី ដូចថាជួយគាត់ខ្លះដែរហ្នឹងអ្ហា កាលហ្នឹងអ្ហា ដូចជាស្ករ កូរអី! រកអូស រកអូស រកអី អ្ហឺ...គាត់អ្នករក រួចគាត់មកជួយកូរដែរអ្ហេ?
ខ៖គិតទៅ​ គេគ្រាន់បានតែឡើងអ្ហេ ប្តីខ្ញុំ! អ្ហឺគឺគ្រាន់បានតែឡើងអ្ហេ​ ខ្ញុំរកអូស ទាំងអស់ខ្ញុំ!
ក៖អូ...
ខ៖ពិបាកអ្ហា...
ក៖កូរអី យើងកូរខ្លួនឯងអ្ហេ?
ខ៖ហ្នឹងប្តី...
ក៖ហ្នឹងប្តីដែរអ្ហេ?
ខ៖ហ្នឹង! រួចពីហ្នឹង ប្តី! អ្នកកូរម៉ាវឹក តែដុត ដឹក ដឹកជាមួយកូនខ្ញុំអីហ្នឹង អាហ្នឹងដុត ពេលគេចុះម៉ោ គេជួយដែរ មែនគេអត់!
ក៖ព្រោះបើគាត់ហត់អីចឹងទៅ?
ខ៖រអ៊ូ...!
ក៖ គាត់អត់ដែលនេះអ្ហេ ដូចថា ដូចថាម៉ួម៉ៅ រអ៊ូអីខ្លះដែរ?
ខ៖អត់ៗចេះ...
ក៖អ៊ូ...
ខ៖មិនចេះ
ក៖អត់ចេះ?
ខ៖បើខ្ញុំក្រមែន!​ តែខ្ញុំសំណាងអ្ហា បានប្តីម៉ោល្អ
ក៖ហ្នឹងហើយ ដូចមានសុភមង្គលអ្ហាណា
ខ៖ចាស ទោះបីគាត់ឡើងត្នោតក៏ដោយ ក៏អត់ដែលស្តីអោយ យាយរួមថា យើងហត់ចឹង ពេលយើងធើហត់ចឹង គេយកម៉ោពីលើ ពេលៗគេចុះម៉ោវិញ គេអោយយើងដេក គេធើ! ដេកអ្ហៅ
ក៖ចឹងអូ?
ខ៖ទៅដេកអ្ហៅ 
ក៖ចឹងអូ?
ខ៖ហ្នឹងហើយ ទៅដេកទៅ! ធើស្ករហ្នឹង ដូចថាជិតៗ ដល់អ្ហា លើកអត់ដល់ហ្នឹង គេហៅយើង 
ក៖ចាស ហ្នឹងអ្ហា លើកអត់រួច!
ខ៖ហ្នឹងហើយ ម៉ាវិចមើលអី ការងារហ្នឹង! ពេលយើងជ្រួយ ហៅយើងជ្រួលយើងទៅ
ក៖តែដឹង! អត្តចរឹក ដូចគាត់ ដូចថា គាត់ចេះ ចេះលេងល្បែង ហើយចេះផឹកអីដែរ?
ខ​៖អត់! 
ក៖អត់ទឹងអស់?
ខ៖អត់ចេះអ្ហេ
ក៖ចឹង! ស្រីអីក៏មិនចេះដែរ
ខ៖អាហ្នឹងក៏អត់ អត់សោះ
ក៖គាត់មានដែលទៅណាអ្ហេ?
ខ៖អត់ទេ
ក៖ចុះគាត់អាស្សាហ៍ទៅការអីគេ គេបបួលផឹកអី ម៉េចទៅ ?
ខ៖បើ បើម៉ាកំប៉ុងបាន បើលើសពីហ្នឹងអត់!
ក៖អត់តាម៉ង...
ខ៖អត់តាម៉ង!រួចចង់សប្បាយ គ្រាន់ថាទៅការគេ​ បើយើង! អោយនៅរាំលេងអីចឹង ចង់អ្ហា ចង់នៅសប្បាយ ។ បើថាអោយទៅផឹកស៊ីអីអត់អ្ហេ អាដែរអ្ហេ...
ក៖តាំងពីចាប់ដៃគ្នាម៉ោ ម៉ោរហូត ដល់ប៉ប៉ិនហ្នឹងអ្ហា អត់ដែលមានរឿងអី?
ខ៖មិនដែរ សូម្បីអ្ហឺ...អ្នកជិតខាង ក៏មិនចេះឈ្លោះជាមួយពីណាដែរ អត់ទេ! បើលេងសើចច្រើនលេង...
ក៖អូ...ចេះលេងសើចច្រើន?
ខ៖ដូចចែភ្លឺ ចែអីចឹង ដូចលេងសើចអី ជាមួយគេអីចឹងទៅ មិនដែលអោយចេះឈ្លោះអី មួយពីណាអោយបានម្នាក់ទេ អត់ទេ!
ក៖ចុះ ចឹងបានកាលការហ្នឹង រយះពេលម៉ានឆ្នាំ បានមានកូន?
ខ៖ម៉ាឆ្នាំ!
ក៖ម៉ាឆ្នាំ មានកូន? ហ្នឹងហើយ! កូនបងទី១ 
ខ៖ម៉ាឆ្នាំ!
ក៖ឈ្មោះអី?
ខ៖ឈ្មោះ អ្ហឺ...ឈ្មោះនេះ អ្ហឺ...ឈ្មោះឆេង ស៊ីម៉េង!
ក៖ចាស ភេទ?
ខ៖ភេទស្រី 
ក៖ថ្ងៃខែឆ្នាំកំណើត?
ខ៖ថ្ងៃទី ថ្ងៃទីម៉ាន! (រកនឹក) ២២ ខែ៣ ១៩៩១
ក៖៩១!
ខ៖ហ្នឹងហើយ បន្ទាប់ម៉ោ...កូនហ្នឹង បានត្រឹមសិក្សា បានថ្នាក់ទីម៉ាន? 
ក៖ទី១១
ខ៖ទី១១
ក៖ឈប់ៗហូ...រួចទៅ ទីកន្លែងកំណើតផស់កូន?
ខ៖នៅ...
ក៖កើតនៅភូមិ?
ខ៖កើតនៅភូមិ ភូមិព្រៃកាប៉ៅ ភូមិព្រៃកាប៉ៅ ស្រុកគងមាស ខេត្តកំពង់ចាម 
ក៖គាត់ទឹមបានថ្នាក់ទី១១ គាត់ឈប់ ហើយមូលហេតុអី បានគាត់ឈប់?
ខ៖កាលហ្នឹង គេដណ្តឹងទៅ ការ...ទៅ!
ក៖អូ...មកពីគេចូលស្តីដណ្តឹងហ្នឹងអូ?
ខ៖ហ្នឹងហើយ គេមកស្តីដណ្តឹងទៅ ការទៅ
ក៖ចាស បន្ទាប់ម៉ោ កូន!នៀក?
ខ៖កួនទី២ហ្នឹងប្រុស ។
ក៖ប្រុស? ឈ្មោះអី?
ខ៖ចាស ឈ្មោះអ្ហឺ...ឆេង ម៉េងលាង
ក៖អ្ហឺ...ខែឆ្នាំកំណើតគាត់?
ខ៖ថ្ងៃ២៧ដែរ ខែ៣ដែរអ្ហា រួចទៅ...
ក៖១៩៩០ម៉ាន?
ខ៖៩៦!
ក៖៩៦!
ខ៖តែអាលូវគាត់ចូលសិក្សាដែរ
ក៖ចុះអាលូវ គាត់ចូលសិក្សាថ្នាក់ទីប៉ុន្មានដែរហើយ?
ខ៖ថ្នាក់ទី៨ ឈប់!
ក៖អ្ហា...ត្រឹមនេះ! ឈប់ហើយ?
ខ៖ឈប់យូរហើយ !
ក៖មូលហេតុអីឈប់ហ្នឹង?
ខ៖(សើច) កាលនុង អត់មានកង់អី វាជិះទៅរៀនទៅ
ក៖ហ្នឹងអ្ហេ?
ខ៖ចាស
ក៖អ៊ូ...ស្តាយអ្ហាណា
ខ៖ចាស អត់ទិញកង់អោយវាជិះរៀន គ្រាន់តែកង់កញ្ចាស់ គ្រាន់តែវាដឹក​ រកអូស ដឹកអីទៅ រកទិញអោយវាមួយ។
ក៖អ្ហឺ...ទីកន្លែងគាត់កើតនៅក្នុងភូមិណា?
ខ៖ភូមិព្រៃកាវ៉ៅដែរ ស្រុកគងមាសខេត្តកំពង់ចាមដែរ។
ក៖ចាស 
ខ៖អាលូវគាត់ៗ ធ្វើការរោងចក្របាត់ហើយ
ក៖នៅណាអាលូវ?
ខ៖គាត់នៅទួលទម្រអូ...
ក៖នៅភ្នំពេញអ្ហេ?
ខ៖ចាស
ក៖អ្ហឺ...គាត់ធ្វើការបាន ខាងផ្នែកអីគេ គាត់ធ្វើហ្នឹង ?
ខ៖អ្ហឺ​...អីអ្ហេតុកាត់!
ក៖ខាង ឈើយ៉ាងអ្ហេ?
ខ៖ តុកាត់ហ្នឹង ក្រណាត់ហ្នឹងអ្ហា!
ក៖ហ្នឹងហើយ ខាងក្រណាត់ហ្នឹង។
ខ៖ចាស ខាងក្រណាត់
ក៖ហើយអ្ហឺ...ប្រាក់ខែ គាត់បានម៉ានដែរ!
ខ៖លឺថា ១០០ម៉ាន!១៥០ម៉ាន...
ក៖រួចៗទៅគាត់ ប្រាក់ខែហ្នឹង គាត់ផ្ញើម៉ោអោយអ្ហេ?
ខ៖អ្ហឺ...ផ្ញើម៉ោតា...
ក៖ផ្ញើម៉ោ ម៉ានខែដែរ?
ខ៖ផ្ញើម៉ោ តែ២!៣ខែហ្នឹងអ្ហា មួយខែបាន១០០ហ្នឹង ម៉ាខែបាន១០០។
ក៖ហើយបន្ទាប់ម៉ោទៀត? អស់ហើយអ្ហេ?តែពីរហ្នឹងអ្ហេ?
ខ៖ចាស ហ្នឹងហើយ តាពីរ!
ក៖អញ្ចឹង! មូលហេតុអីគេ បានឈប់អ្ហឺ...អាមុខរបរឡើងត្នោតហ្នឹងទៅ ?
ខ៖ហត់អ្ហា ឡើងត្នោតហ្នឹង! ឈប់! វាហត់ពេក តែបើធ្វើ...
ក៖ឈប់ហ្នឹង ឈប់រយះពេលម៉ានឆ្នាំហើយ ឈប់ហ្នឹង?
ខ៖មើល៍! ៥! ៦ឆ្នាំហើយ
ក៖ឈប់ហ្នឹង
ខ៖ទឹមឈប់ បាន៥!៦ឆ្នាំហើយ ទឹមឈប់ហ្នឹង រួចទៅឈប់ហ្នឹង វាហត់ពេក!
ក៖ហើយឈប់ហ្នឹង មានមុខរបរធើអីវិញ?
ខ៖(សើច) ឡើងត្នោតហ្នឹង! ឡើងត្នោតអាដែរ ឡើងកាប់ផ្លែ...
ក៖កាប់ផ្លែលក់វិញអូ?
ខ៖ចាស ហ្នឹងហើយ កាប់ផ្លែលក់វិញ អាឡើងដាក់ស្ករហ្នឹង វាហត់ណាស់ យើងប្រើអូសផង យើងប្រើអូសផង យើងប្រើអីផង ណា! ដល់ពេលយើងហត់ទៅ យើងទាញ...
ក៖អ្ហឺ..
ខ៖បើអានេះ យើងគ្រាន់តា យើងគ្រាន់ថា គ្រាន់បានតែឡើងទៅ យើងគ្រាន់បានកាប់តែផ្លែម៉ោ សំរូតម៉ោ យើងទៅយកទៅ យើងកាប់ម៉ោ ដល់ក្រោម យើងជញ្ចូនម៉ោផ្ទះ យើងកាប់នៅហ្នឹងផ្ទះ យកមកលក់
ក៖អូ...អាហ្នឹង គ្រាន់បើវិញណ្ណ?
ខ៖ចាស ហ្នឹងហើយ អាហ្នឹងគ្រាន់បាន...
ក៖ចាស ចឹង! រាល់ថ្ងៃនៅប្រកបមុខរបរអាដែរ ចឹងអ្ហា អ្ហឺ...?
ខ៖ចាស​ ប្រកបមុខរបរអាដែរ
ក៖នៅកាប់ អត់ដូរអ្ហេ?
ខ៖ហ្នឹងហើយ ផ្លែត្នោតលក់អាដែរ
ក​៖ប៉ុន្តែមានទៅឆ្ងាយៗអ្ហេ?
ខ៖ទៅឆ្ងាយ...ឆ្ងាយ បានកាប់បានអូ នៅអ៊ីនេះអូ!ទៅដល់ អ្ហឺ...នៅក្រោយអូ តាកួននេះអូ!
ក៖អូ...ហើយកាប់ដល់ហ្នឹង? 
ខ៖ចាស
ក៖ហើយរាល់ថ្ងៃអត់ឃើញលក់ លក់រាល់ថ្ងៃនេះ?
ខ៖ខ្ញុំលក់តា លក់តារាល់ថ្ងៃហ្នឹង
ក៖ចឹងអូ?
ខ៖ហ្នឹងហើយ ហ្នឹង!
ក៖នៅហ្នឹងអូ?
ខ៖នៅហ្នឹងហើយ
ក៖ហ៊ឹម!អួយ
ខ៖ខ្ញុំហ្នឹង បានចឹងអ្ហា
ក៖អ្ហឺ...នៅក្នុងម៉ាថ្ងៃបាន ម៉ាន?
ខ៖បាន៣មឿន
ក៖អូ រាប់ពាន់ 
ខ៖៣មឿនជាង...
ក៖អ្ហឺ... ប៉ុនថាដឹងលក់ អោយអស់ៗ អត់មានដែលសល់អីអ្ហេ?
ខ៖មិនដែលសល់អ្ហេ
ក៖ចាស អាហ្នឹង គឺវាស្រួលលក់ទេណ្ណ?
ខ៖ហ្នឹងហើយ
ក៖ចាស ស្រួយ...
ខ៖ឈប់ពីអានុង ម៉ោអ៊ីណ្ណេះទៀត អ្ហឺ...ហត់អ្ហា!
ក៖ចឹង!
ក៖ហើយដូចជាមានប្រកបមុខរបរអីទៀត?
ខ៖មាន! ប្រកបមុខរបរអីទៀត !
ក៖ធ្វើអីទៀត?
ខ៖បាន! អ្ហឺ...ឈប់ពីអាឡើងត្នោតហ្នឹង ម៉ោ! កាប់ផ្លែលក់(សើច)
ក៖(សើច)ហើយអាហ្នឹង វាធូជាងឡើងត្នោត(សើច)
ខ៖(សើច
ក៖ធើ! ស្ករយ៉ាប់ពេក! បានអ្ហេ?
ខ៖បាន! ២!៣មឿន
ក៖ហើយគ្រាន់ដែរចឹង?
ខ៖វាគ្រាន់បាន ទិញម្ហូបអោយវាស៊ី។
ក៖ចាស ហើយដូចថា ចូលយាយពីភាពលំបាក ហត់អីហ្នឹងអ្ហា ហើយយាយអីទៀតចងចាំ​ ដូចជានៅក្នុងរបបប៉ុលពត ពេលនុង​! យើងអាយុម៉ាន ហើយគេអោយយើងធ្វើការអី?
ខ៖អូ...កាលហ្នឹង ខ្ញុំនៅតូចៗ ជំនាន់អាពតហ្នឹងអូ 
ក៖ទូចៗហ្នឹង ប្រហែលជាអាយុម៉ាន?
ខ៖កើត៧៣ហើយខ្ញុំ!
ក៖ចាស
ខ៖ខ្ញុំនៅទូចអ្ហា 
ក៖អត់ចងចាំអ្ហេនែ
ខ​៖ហ្នឹងហើយ គឺនៅជាមួយម្តាយណា 
ក៖តែមួយម្តាយអ្ហេណា កាលហ្នឹង?
ខ៖ពីទូច នៅជាមួយម៉ែ!
ក៖ដល់ពេលអាលូវនេះ យើងមាន យើងមានគំនិតអ្ហា គួរបង្កើតបំណងយើងអ្ហា ចង់ធ្វើអី ទៅខាងមុខទៀតចុះ? ពង្រីកមុខរបរអីទៀត?
ខ៖(សើច) ពង្រីកអី បើអត់លុយផង(សើច)
ក៖អ្ហេ...អត់លុយអ៊ីណា ឃើញអាលូវស្រួល...
ខ៖(សើច)
ក៖អ្ហា អ្ហឺចឹង!....ហ្នឹងអ្ហា ដូចថាយើង ក្រែងល៏មានគោលបំណងអីចង់គិត យើងចេះតែគិតអ្ហាណា
ខ៖ អ្ហា...គិតធើអីអ្ហេ?
ក៖ចាស 
ខ៖បើយើងនៅក្នុង អត់នៅថ្នល់នឹងគេផង មិនដឹង គេរកអី! ទោះបីដាំបន្លែអីលក់ក៏ពិបាកដែរ រាល់ថ្ងៃ! យ៉ាប់អ្ហា លក់មិនដាច់អ្ហេ
ក៖ចឹង?
ខ៖ចាស
ក៖អត់នឹកឃើញធើអី?
ខ៖អ្ហឺ...នៅក្នុងព្រៃអញ្ចឹង!
ក៖ប៉ុន្តែសព្វថ្ងៃនេះ បានដូចថា នៅមើលចៅខ្លះដែរ និងមើលម្តាយចាស់ខ្លះដែរនែ?
ខ៖ចាស
ក៖នៅមើល ចៅម្នាក់ ?
ខ៖ចៅម្នាក់
ក៖ ប៉ុន្តែឪពុកម្តាយគេទៅ ទៅពលករកូរ៉េ ទាំងពីរនាក់ប្តីប្រពន្ធគេណ្ណ?
ខ៖ចាស
ក៖តែគាត់ដូចថា ឪពុកម្តាយហ្នឹងអាច?ដូចថាកូនអី អាចផ្ញើលុយអី អោយខ្លះអីដែរ?
ខ៖ផ្ញើ! បានតិចតួចដែរ បើៗគេគិតគ្រួសារគេដែរ មានគិតអីយើងរហូត!
ក៖ចាស
ខ៖គេមែនអោយយើងរហូតអ៊ីណា! គេមានគ្រួសារ គេមានកូនគេដែរ
ក៖ចាស ចឹងប្អូនស្រី ដូចថាក្នុង...ដូចថាជីវិតយើងហ្នឹង ដូចថា ចូលចិត្តអ្ហា ចូលចិត្តអីជាងគេ ?
ខ៖ចូលចិត្តអីគេ ចូលចិត្តម្ហូប?
ក៖ដូចថាចូលចិត្តម្ហូបអ្ហា ចូលចិត្តម្ហូបអី ជាងគេ?
ខ៖ចូលចិត្តម្ហូបសំលម្ជូរ សំលម្ជូ អី...អ្ហេ ចូលចិត្តម៉ង
ក៖(សើច) ចូលចិត្តម៉ង
ខ៖(សើច) 
ក៖អូ​...(សើច) ដល់ពេលសំលៀកបំពាក់​ ចូលចិត្តពណ៌អី?
ខ៖ពណ៌ ពណ៌ក្រហម ពណ៌ស ពីរមុខហ្នឹង
ក៖ចាស
ខ៖ស្រលាញ់អ្ហា
ក៖អាលូវនៅមុនបញ្ចប់ តើប្អូនស្រី មានមតិយោបល់អី ដើម្បីផ្តាំផ្ញើដល់ អ្ហឺ...កូនរឺក៏ចៅ នៅ!អ្ហឺ...រឺក៏ប្អូនៗនៅជំនាន់ក្រោយទៀតអ្ហា 
ខ៖ផ្តាំ?
ក៖ហ្នឹងហើយ ផ្តាំផ្ញើ?
ខ៖ភ្លេចហើយ!
ក៖ចឹង! មានអ្ហឺ ...មតិយោបល់អីដែល ដើម្បីផ្តាំផ្ញើដល់កូន?
ខ៖ហ៊ឹម ខ្ញុំផ្តាំផ្ញើដល់កូន ហើយនិងកូនក្មួយទាំងអស់អោយ ខិតខំប្រឹងរៀនសូត្រឡើង កុំអោយដូចខ្ញុំពិបាកអ្ហា ខ្ញុំវា រៀនបានតិច! ពេលណាខ្ញុំរៀនបានតិច ខ្ញុំអត់មានចំណេះអីចឹង ពិបាកវេទនាអ្ហា មិនដឹងជារកស៊ីអីអ្ហេ ឡើងតែត្នោត! ពិបាកទឹងប្តី ទឹងប្រពន្ធ ប្តី!ទោះរៀនបានថ្នាក់ទី៦ កូនក៏រៀនបានថ្នាក់ទី៦ ចឹងបានទិចអ្ហា ពិបាក(គ្រហេម) អោយបងប្អូនជំនាន់ក្រោយហ្នឹង អោយប្រឹងរៀនឡើង។ 
ក៖ចាស អស់នៅ?
ខ៖អស់ហើយ!
ក៖ចាស ចឹង! ខ្ញុំសូមអរគុណ លះបង់ពេលវេលា​ ដែលមានតម្លៃ អ្ហឺ...អនុញ្ញាតិអោយខ្ញុំ ធ្វើការសម្ភាស! ដឹង ពីជីវប្រវត្តិ​ អ្ហឺ...ជីវប្រវត្តិគ្រួសាររបស់ប្អូន! 
ខ៖ចាស!
ក៖ចាស ខ្ញុំសុំថតរូបប្អូន ម៉ាប៉ុស្តិ៍ និងបទសម្ភាសហ្នឹង យកទៅដាក់នៅសកលវិទ្យាល័យBYU នៅUSA តើប្អូនអនុញ្ញាតិ អាចអោយបងស្រីហ្នឹង យកទៅដាក់នៅលើទំព័រនេះដែរ
ខ៖(សើច)ដាក់ក៏ដាក់
ក៖បានអ្ហេ?
ខ៖បាន!
ក៖ចឹង! ខ្ញុំសុំជូនពរប្អូនអោយមានសំណាងល្អ តទៅមុខទៀត អោយមានសុភមង្គលហ្នឹង ជារៀងរហូត ចាស ចាស! អរគុណ!​ជម្រាបលា ៕









 








